
ປະຫວັດຄວາມເປັນມາ
ໂຄງການ ເສີມສ້າງຄວາມເຂັ້ມແຂງໃຫ້ແກ່ແມ່ຍິງ ໂດຍຜ່ານລະບົບ
ຕ່ອງໂສ້ ການສ້າງມູນຄ່າເພ່ີມ ຂອງຜະລິດຕະພັນກາເຟ ທ່ີມີຈັນຍາບັນ 
ແລະ ເປັນມິດກັບສ່ິງແວດລ້ອມ ໃນແຂວງ ເຊກອງ ຈະໄດ້ສ້າງຄວາມ 
ອາດສາມາດ ໃຫ້ຊາວສ່ວນກາເຟ ສາມາດຍົກສະມັດຕະພາບ ການ 
ຜະລິດກາເຟໃຫ້ໄດ້ຜົນຜະລິດສູງ ແລະ ມີຄຸນະພາບ ແລະ ເພີ່ມລາຍ 
ຮັບໃນຄອບຄົວໃຫ້ສູງຂື້ນ ໂດຍຜ່ານ ການສະໜັບສະໜູນສ້າງຕັ້ງ
ສູນແປຮູບກາເຟ, ສະໜອງເຕັກນິກ ການປູກ ແລະ ການແປຮູບໃຫ້
ແກ່ກຸ່ມຜະລິດ, ສະໜອງອຸປະກອນທ່ີຈຳເປັນໃນການປູກ ແລະ ແປຮູບ
ກາເຟ. ຈຸດປະສົງຂອງໂຄງການແມ່ນເພື່ອ ສະໜັບສະໜູນການ
ພັດທະນາເສດຖະກິດ ທີ່ເປັນມິດກັບສິ່ງແວດລ້ອມ, ເພີ່ມທະວີການ 
ຮ່ວມມືກັບໜ່ວຍງານສະຫະກອນ ເຊັນດຽວກັນກັບການສ້າງຄວາມ 
ສາມາດໃຫ້ແກ່ແມ່ຍິງຜູ້ຜະລິດກາເຟໂດຍເຊື່ອມໂຍງການຮ່ວມມື
ວຽກງານບົດບາດທາງເພດ, ການເປັນຜູ້ນຳ ແລະ ຜູ້ປະກອບການ.

ທີ່ຕັ້ງໂຄງການ

ແຂວງ ເຊກອງ
ເມືອງ ດາກຈຶງ

ມິຖຸນາ: ການເກັບກຳຂໍ້ມູນພື້ນຖານແບບມີສ່ວນຮ່ວມ
ຂອງ ກຸ່ມກາເຟ, ຝຶກອົບຮົມ ຄວາມສະເໝີພາບທາງເພດ 
ໃນຄອບຄົວ, ທັດສະນະສຶກສາແລກປ່ຽນຄວາມຮູ້ທີ່
ແຂວງ ຊຽງຂວາງ, ການວາງແຜນ ບໍລິຫານຈັດການ
ລະບົບນິເວດໃນຊຸມຊົນ

ກ�ລະກົດ: ກອງປະຊຸມ 6 ເດືອນຕ້ົນປີ ແລະ ວາງແຜນ
ການ 6 ເດືອນ ທ້າຍປີ ຂອງໂຄງການ, ກອງປະຊຸມ 
ສະຫຼຸບການຊື້-ຂາຍກາເຟ ປະຈຳປີ 2023, ກອງປະຊຸມ 
ເຜີຍແຜ່ການສ້າງແຜນທີ່ນິເວດ ໃຫ້ແກ່ຊຸມຊົນ

ສິງຫາ: ການວາງແຜນ ບໍລິຫານຈັດການລະບົບນິເວດ 
ບ້ານດາກຣາຍ

ແມ�ຍິງຊົນເຜົ່າ

ຊາວສວນກາເຟ

SuPER WE Coffee



ວັນທີ 29 ພຶດສະພາ - 5 ມິຖຸນາ 2023, ໂຄງການຊຸບເປິວີ ໄດ້ດຳເນີນການປະເມີນ 
ການມີສ່ວນຮ່ວມຂອງກຸ່ມຜະລິດກາເຟໃນ 10 ບ້ານເປົ້າໝາຍ ເຊິ່ງມີຜູ້ເຂົ້າຮ່ວມ
ທັງໝົດ 111 ທ່ານ (ແມ່ຍິງ 70 ທ່ານ). ຈຸດປະສົງແມ່ນເພ່ືອ ສ້າງຄວາມເຂ້ັມແຂງໃຫ້ແກ່
ຄູ່ຮ່ວມງານໃນການນຳໃຊ້ເຄື່ອງມື KOBO, ເພື່ອເກັບກຳຂໍ້ມູນພື້ນຖານແບບມີສ່ວນ 
ຮ່ວມ ແລະ ເພ່ືອສຳຫຼວດຄວາມຕ້ອງການຂອງກຸ່ມກາເຟໃນ 10 ບ້ານເປ້ົາໝາຍ. ວິທີ 
ການນ້ີ ໄດ້ນຳໃຊ້ເພ່ືອຊ່ວຍໃຫ້ຮູ້ພ້ືນຖານຄວາມອາດສາມາດຂອງກຸ່ມກາເຟ ແລະ ການ 
ປູກຈິດສຳນຶກໃຫ້ຊຸມຊົນໄດ້ມີຄວາມເຂ້ົາໃຈກ່ຽວກັບຄວາມສາມາດຂອງຕົນເອງ ເພ່ືອ
ສ້າງຄວາມເຂັ້ມແຂງໃຫ້ແກ່ ຊາວກະສິກອນກາເຟ ໃນການປັບປຸງການຜະລິດກາເຟ.

ມິຖຸນາ
ການເກັບ��ຂ�້ມູນພື້ນຖານແບບມີສ�ວນຮ�ວມຂອງ ກຸ�ມກາເຟ

ມິຖຸນາ

ໃນວັນທີ 5 - 9 ມິຖຸນາ 2023, ທີມງານໂຄງການຊຸບເປິວີ, ຄູ່ຮ່ວມງານພາກລັດ ແລະ 
ກຸ່ມຜະລິດກາເຟ ໄດ້ເຂ້ົາຮ່ວມການຝຶກອົບຮົມຄວາມສະເໝີພາບທາງເພດໃນຄອບຄົວ 
ເຊ່ິງມີຜູ້ເຂ້ົາຮ່ວມທັງໝົດ 33 ທ່ານ (ແມ່ຍິງ 18 ທ່ານ). ໃນ ກອງ ປະ ຊຸມ ໄດ້ມີການ
 ຝຶກ ອົບ ຮົມ   ກ່ຽວກັບບັນຖັດ ຖານ ທາງ ສັງ ຄົມ, ການ ເຊື່ອມ ໂຍງ ຄວາມ ສະ ເໝີພາບ 
 ທາງ ເພດ ໃນ ຄອບ ຄົວ, ການ ແບ່ງ ເບົາພາລະຮ່ວມກັນ. ນອກຈາກນ້ັນ, ພວກເຂົາຍັງໄດ້
ທົບທວນຄືນຕໍ່ກັບບັນຫາຄວາມບໍ່ສະເໝີພາບທາງເພດໃນຊຸມຊົນເພື່ອສ້າງແຜນການ
ຮັບມື ແລະ ແກ້ໄຂບັນຫາເຫຼົ່ານີ້ໂດຍຜ່ານການນໍາໃຊ້ເຄື່ອງມືການວິເຄາະທາງສັງຄົມ 
(SAA). ພາຍຫຼັງການຝຶກອົບຮົມ, ເຫັນວ່າ ຜູ້ເຂົ້າຮ່ວມໄດ້ເຂົ້າໃຈ ແລະ ຮັບຮູ້ຕໍ່ກັບ
ຄວາມສະເໝີພາບທາງເພດ ເພີ່ມຂຶ້ນເປັນ 89,85% ຈາກເດີມ 63,78%.

ຝຶກອົບຮົມ ຄວາມສະເໝີພາບທາງເພດໃນຄອບຄົວ



ວັນທີ 13 - 19 ມິຖຸນາ 2023, ທີມງານໂຄງການຊຸບເປິວີ, ຄູ່ຮ່ວມງານພາກລັດ
ແລະ ຕົວແທນຈາກ 15 ບ້ານເປ້ົາໝາຍ ໂດຍມີຜູ້ເຂ້ົາຮ່ວມທັງໝົດ 30 ທ່ານ (ແມ່ຍິງ 
11 ທ່ານ) ໄດ້ໄປທັດສະນະສຶກສາ ແລະ ພົບປະແລກປ່ຽນບົດຮຽນກັບ ກຸ່ມຜະລິດກາເຟ 
ແກ່ວແສດ ທ່ີບ້ານ ຕັນໄຕ້, ເມືອງ ຄູນ, ແຂວງ ຊຽງຂວາງ. ເຊ່ິງການແລກປ່ຽນບົດຮຽນ 
ໃນຄ້ັງນ້ີ, ແມ່ນເປັນການແລກປ່ຽນບົດຮຽນເຕັກນິກການປູກກາເຟ ແລະ ການປູກພືດ
ປະສົມປະສານໃນສວນກາເຟທີ່ພົວພັນກັບລະບົບນິເວດກະສິກຳທີ່ເປັນມິດກັບສິ່ງ 
ແວດລ້ອມ ແລະ ການປູກ ຕົ້ນໄມ້ໃຫ້ຮົ່ມຕົ້ນກາເຟ ແລະ ການຄຸ້ມຄອງສິ່ງເສດເຫຼືອ
ຈາກກາກກາເຟ, ພ້ອມທັງ ວິທີການອອກແບບການຫຸ້ມຫໍ່, ການສ້າງເຄືອຂ່າຍການ
ຕະຫຼາດ ແລະ ເຈລະຈາເພ່ືອສ່ົງກາເຟອອກໄປສູ່ຕະຫຼາດທັງພາຍໃນ ແລະ ຕ່າງປະເທດ.

ທັດສະນະສຶກສາແລກປ�ຽນຄວາມຮູ�ທີ່ແຂວງ ຊຽງຂວາງ

ໃນວັນທີ 17 ມິຖຸນາ 2023, ທີມງານໂຄງການຊຸບເປິວີ ໄດ້ຈັດຝຶກອົບຮົມ ການນຳ
ໃຊ້ເຄື່ອງມື "ການສ້າງແຜນທີ່ນິເວດ" ໃຫ້ແກ່ຕົວແທນສະມາຊິກກຸ່ມຜະລິດກາເຟໃນ 
15 ບ້ານເປົ້າໝາຍ ໂດຍມີຜູ້ເຂົ້າຮ່ວມທັງໝົດ 23 ທ່ານ (ແມ່ຍິງ 9 ທ່ານ). ເຄື່ອງມື 
"ການສ້າງແຜນທີ່ນິເວດ" ໄດ້ຊ່ວຍໃຫ້ກຸ່ມກາເຟສາມາດກໍານົດບັນຫາສິ່ງແວດລ້ອມ 
ແລະ ຍັງສາມາດຊອກຫາວິທີໃນການຮັບມື ແລະ ວິທີແກ້ໄຂໄດ້. ພາຍຫຼັງການຝຶກ
ອົບຮົມ, ສະມາຊິກກຸ່ມກາເຟຈະນຳໃຊ້ເຄ່ືອງມືດ່ັງກ່າວສ້າງແຜນທ່ີນິເວດໃນບ້ານຂອງ
ຕົນເອງເພ່ືອຊອກຫາວິທີແກ້ໄຂແບບຍືນຍົງໃນການຜະລິດກາເຟ. ສ່ິງ ນ້ີ ຈະ ຊ່ວຍປະກອບ    
ສ່ວນ ເຂົ້າ ໃນ ເປົ້າ ໝາຍ ໄລຍະຍາວຂອງໂຄງການ  ເພື່ອ ຍົກ ສູງ ມູນຄ່າ ຂອງການຜະລິດ 
ກາ ເຟ ພູດອຍດາກ ຈຶງ  “ທ່ີເປັນມິດກັບສ່ິງແວດລ້ອມ”  ໃຫ້ທຽບເທ່ົາໃນ ລະດັບສາກົນ.

ການວາງແຜນ ບ�ລິຫານຈັດການລະບົບນິເວດໃນຊຸມຊົນ

ມິຖຸນາ

ມິຖຸນາ



ໃນວັນທີ 13 ກໍລະກົດ 2023, ໂຄງການຊຸບເປິວີ ໄດ້ຈັດກອງປະຊຸມ 6 ເດືອນຕ້ົນປີ 
ແລະ ວາງແຜນການ 6 ເດືອນ ທ້າຍປີ ທີ່ ພະແນກສາທາລະນະສຸກ, ເມືອງ ລະມາມ, 
ແຂວງ ເຊກອງ ໂດຍມີຜູ້ເຂ້ົາຮ່ວມທັງໝົດ 26 ທ່ານ (ແມ່ຍິງ 7 ທ່ານ). ຈຸດປະສົງ
ແມ່ນ ເພື່ອສະຫຼຸບ ແລະ ທົບທວນຄືນຕໍ່ກັບສິ່ງທ້າທາຍ ແລະ ຜົນຂອງການຈັດຕັ້ງ 
ປະຕິບັດກິດຈະກຳໂຄງການ ໃນໄລຍະ 6 ເດືອນຕົ້ນປີທີ່ຜ່ານມາ. ນອກຈາກນັ້ນ, 
ພາຍໃນກອງປະຊຸມ ຜູ້ເຂົ້າຮ່ວມຍັງໄດ້ໃຫ້ຄຳຄິດເຫັນ ແລະ ຮ່ວມກັນປຶກສາຫາລື
ແຜນການດຳເນີນງານ ຂອງໂຄງການໃນອີກ 6 ເດືອນທ້າຍປີ 2023 ເພ່ືອຮັບປະກັນ 
ໃຫ້ແຜນການຈັດຕັ້ງປະຕິບັດທັງໝົດບັນລຸໄດ້ຕາມເວລາທີ່ກຳນົດ.

ກ�ລະກົດ

ກອງປະຊຸມ 6 ເດືອນຕົ້ນປີ ແລະ ວາງແຜນການ 6 ເດືອນ
ທ�າຍປີ ຂອງໂຄງການ

ກອງປະຊຸມ ສະຫ�ບການຊື້-ຂາຍກາເຟ ປະ��ປີ 2023

ກ�ລະກົດ

ໃນວັນທີ 28 ກໍລະກົດ 2023, ໂຄງການຊຸບເປິວີ ໄດ້ຈັດກອງປະຊຸມສະຫຼຸບການ    
ຊ້ື-ຂາຍ ກາເຟ ປະຈຳປີ 2023 ໂດຍມີຜູ້ເຂ້ົາຮ່ວມທັງໝົດ 29 ທ່ານ (ແມ່ຍິງ 12 ທ່ານ). 
ປີນ້ີ, ສາມາດຂາຍກາເຟໝາກຂາວໄດ້ 63.34 ໂຕນ ມູນຄ່າ 3,854,355,600 ກີບ, 
ກາເຟໝາກຊ້ອມ 850 ກິໂລກຣາມ ມູນຄ່າ 127,500,000 ກີບ, ກາເຟໝາກຂົ້ວ 
139 ກິໂລກຣາມ ມູນຄ່າ 12,514,000 ກີບ. ນອກຈາກນັ້ນ, ກອງປະຊຸມຍັງໄດ້
ເປີດໂອກາດໃຫ້ຜູ້ຜະລິດກາເຟ ໄດ້ປຶກສາຫາລື, ແລກປ່ຽນບົດຮຽນ ແລະ ສ່ິງທ້າທາຍ 
ໃນການປູກກາເຟ ພ້ອມທັງ ຮ່ວມກັບພະນັກງານໂຄງການ ແລະ ຄູ່ຮ່ວມງານພາກລັດ 
ໃນການວາງແຜນວຽກງານຂອງກຸ່ມການຜະລິດກາເຟໃນອະນາຄົດອີກດ້ວຍ.



ໃນວັນທີ 28 ກໍລະກົດ 2023, ໂຄງການຊຸບເປິວີ ໄດ້ດຳເນີນກອງປະຊຸມເຜີຍແຜ່
ການສ້ງແຜນທີ່ນິເວດ ທີ່ ຫ້ອງປະຊຸມສະໂມສອນເມືອງ ດາກຈຶງ ໃຫ້ແກ່ 12 ບ້ານ
ເປົ ້າໝາຍ ໂດຍມີຜູ ້ເຂົ ້າຮ່ວມທັງໝົດ 29 ທ່ານ (ແມ່ຍິງ 12 ທ່ານ). ພາຍໃນ      
ກອງປະຊຸມ ໄດ້ມີການສະຫຼຸບບັນຫາທີ່ມັກເກີດຂຶ້ນເລື້ອຍໆພາຍໃນບ້ານເຊັ່ນ: ການ
ຖີ້ມຂີ້ເຫຍື້ອຊະຊາຍຕາມເສັ້ນທາງ, ມີນໍ�າເປື້ອນຈາກການລ້າງເມັດກາເຟ, ການເນົ່າ 
ເປື່ອຍຂອງກາກກາເຟ. ຫຼັງຈາກນັ້ນ ພວກເຂົາກໍໄດ້ຮ່ວມກັນສ້າງນະໂຍບາຍໃຫ້ກັບ 
ແຕ່ລະບັນຫາທີ່ເກີດຂື້ນ, ເລີ່ມວາງແຜນການແກ້ໄຂບັນຫາສິ່ງເສດເຫຼືອໃນລະດັບ
ຄອບຄົວ ແລະ ເຜີຍແຜ່ຂໍ້ມູນການຄຸ້ມຄອງລະບົບນິເວດໃນຊຸມຊົນ.

ກ�ລະກົດ
ກອງປະຊຸມ ເຜີຍແຜ�ການສ�າງແຜນທີ່ນິເວດ ໃຫ�ແກ�ຊຸມຊົນ

ສິງຫາ

ວັນທີ 17 ສິງຫາ 2023, ທີມງານໂຄງການຊຸບເປິວີ ໄດ້ຈັດຝຶກອົບຮົມ ການສ້າງ
ແຜນທ່ີນິເວດ ທ່ີບ້ານດາກຣາຍ ໂດຍມີຜູ້ເຂ້ົາຮ່ວມທັງໝົດ 20 ທ່ານ (ແມ່ຍິງ 14 ທ່ານ). 
 ທັງນ້ີ ກໍເພ່ືອ ແນ ໃສ່ ຊອກ ຫາ ບັນຫາ ທ່ີ ສ່ົງ ຜົນ ກະທົບ ຕ່ໍ ລະບົບ ນິ ເວດ, ສ້າງ ຄວາມ ສາມາດ  
ໃນ ການ ອະນຸລັກ ສິ່ງ ແວດ ລ້ອມ, ຊຸກຍູ້ ການ ຜະລິດ ກາ ເຟ ໄປ ຄຽງ ຄູ່ ກັບ ການ ພັດທະນາ 
 ແບບ ຍືນ ຍົງ, ສ້າງ ຄວາມ ເຂ້ັມ ແຂງ ໃຫ້ ແກ່ ແມ່ຍິງ ໃນ ການ ຜະລິດ ກາ ເຟ. ພາຍຫັຼງສຳເລັດ 
ການຝຶກອົບຮົມ, ທີມງານໂຄງການ ກໍໄດ້ນຳພາກຸ່ມຜະລິດກາເຟລົງຈັດຕັ້ງປະຕິບັດ      
ຕົວຈິງ ເພື່ອໃຫ້ພວກເຂົາໄດ້ເຂົ້າໃຈໃນສິ່ງທີ່ຮຽນຮູ້ມາ ແລະ ສາມາດເອົາໄປຈັດຕັ້ງ 
ປະຕິບັດພາຍໃນບ້ານໄດ້ຢ່າງເໝາະສົມ ແລະ ຖືກຕ້ອງ.

ການວາງແຜນ ບ�ລິຫານຈັດການລະບົບນິເວດ ບ�ານດາກຣາຍ



“ການເປີດໂອກາດໃຫັແມ�ຍິງ ໄດ�ຮັບການພັດທະນາ
ຕົນເອງ, ກ�າສະແດງ��ຄິດເຫັນໃນກອງປະຊຸມ ແລະ 
ມີສ�ວນຮ�ວມໃນ ການເປັນຜູ���ຊຸມຊົນ ຄືພື້ນຖານຂອງ 
ຄວາມສະເໝີພາບທາງເພດຢູ່ໃນສັງຄົມ.”
ທ�ານ ແສງພາ�� ບຸດເຈົາລີ, ປະທານກຸ�ມຜະລິດກາເຟ
ບ�ານ ຕົງຊຽງ, ເມືອງ ດາກຈຶງ 
ແຂວງ ເຊກອງ

ການມີສ�ວນຮ�ວມຂອງຜູ�ຊາຍໃນການສົ່ງເສີມ
ຄວາມສະເໝີພາບທາງເພດ
ບັນທຶກ ແລະ ແປໂດຍ: ທ່ານ ຈັດຕຸຄົງ ໄພຈິດ

“ການດູແລລູກ ບ�ແ່ມ�ນໜ�າທ່ີຂອງແມ�ຍິງພຽງຝ�າຍດຽວ, 
ແຕ�ມັນຄືໜ�າທີ່ຂອງຜູ�ຊາຍທຸກຄົນ ທີ່ຈະຕ�ອງໄດ�ຮັບ
ຜິດຊອບ ແລະ ດູແລຮ�ວມກັນ ເພື່ອຫຼຸດຜ່ອນການເຮັດ 
ວຽກໜັກຂອງແມ່ຍິງ ແລະ ເປີດໂອກາດໃຫ້ພວກເຂົາສາມາດ 
ເຂົ້າເຖິງການຮັບຮູ້ຂໍ້ມູນໃນການຝຶກອົບຮົມໄດ້ຫຼາຍຂື້ນ.” 
ທ�ານ ພົງໄຊ ແກ�ວວິໄລ , ສະມາຊິກ ກຸ�ມຜະລິດກາເຟ
ບ�ານ ປຣາວ, ເມືອງ ດາກຈຶງ 
ແຂວງ ເຊກອງ

ທ່ານ ພົງໄຊ ແກ້ວວິໄລ ແລະ ລູກນ້ອຍຂອງລາວ.

ທ່ານ ແສງພາຄຳ ບຸດເຈົາລີ ກັບສວນກາເຟຂອງລາວ.

ສຽງຂອງການປ�ຽແປງ



ອົງການແຄຣ໌ ນານາຊາດ ປະຈຳ ສປປ ລາວ
ຕູ້ ປ.ນ 4328, ຖະໜົນໜອງສ້າງທໍ່, 
ບ້ານ ໜອງສ້າງທໍ່, ເມືອງ ໄຊເສດຖາ, 
ນະຄອນຫຼວງວຽງຈັນ, ສປປ ລາວ
ເບີໂທ: (+856-21) 217 727

ຕິດຕ�ພ່ວກເຮົາໄດ�ທ່ີ:
ທ�ານ ນາງ ແກ�ວ��ພອນ ສຸວັນນະພູມ
ຫົວໜ້າ ອົງການ
ເບີໂທ: (+856) 20 5564 2235
ອີເມລ: keoamphone.souvannaphoum@care.org

ທ�ານ ສອນອຸທິດ ພັນທະລັງສີ
ຫົວໜ້າ ຫ້ອງການ ແຂວງ ເຊກອງ
ເບີໂທ: (+856) 20 5561 9915
ອີເມລ: soneouthid.phanthalangsy@care.org

ທ�ານ ນາງ ບົວ�� ດວງປັນຍາ
ຫົວໜ້າ ຝ່າຍສື່ສານ ແລະ ເຕັກໂນໂລຊີຂໍ້ມູນຂ່າວສານ
ເບີໂທ: (+856) 20 5560 3139
ອີເມລ: bouakham.douangpanya@care.org

ຫ້ອງການ ເຊກອງ 
ເມືອງ ດາກຈຶງ, ແຂວງ ເຊກອງ, ສປປ ລາວ 
ເບີໂທ (+856-38) 215 010

